Handhygiene

Mål

Hindre direkte og indirekte smitteoverføring via hender.

Ansvar

Leiar har ansvar for at naudsynt utstyr til å gjennomføre handhygiene er tilgjengeleg. 

Den einskilde tilsette har ansvar for å gjennomføre handhygiene i samsvar med prosedyre.

Definisjon

Handhygiene:
· Handdesinfeksjon med alkoholbasert handdesinfeksjonsmiddel tilsett hudpleiemiddel

eller 
· Handvask med såpe og vatn.

Utfør handhygiene: 

· Før du er i kontakt med pasient eller pasienten sine omgjevnader.
· Før reine/aseptiske oppgåver.
· Etter risiko for kontakt med kroppsvæsker.
· Etter kontakt med pasient eller pasienten sine omgjevnader.

Andre situasjonar der handhygiene er påkrevd: 

· Etter bruk av hanskar.
· Etter opphald på desinfeksjonsrom eller handtering av avfall eller ureint utstyr.

· Etter toalettbesøk.
· Etter å ha hosta/nyse i hendene, eller pussa nasa.

· Før ein går inn i reine område som kjøkken, reine lager, medisinrom.

· Før ein skal lage til eller ete mat.
· Før ein går inn eller ut av ei avdeling. 

Gjennomføring
· Korrekt handhygiene føreset at hender og handledd er utan ringar, smykker, armbandsur, neglelakk, kunstige negler og negledesign. 
· Ved synleg reine hender: utfør handdesinfeksjon.
· Ved synleg ureine hender: utfør handvask.

Handdesinfeksjon utførast slik:

· Hendene må være synleg reine og tørre når desinfeksjonsmiddelet vert påført.
· Tilsett tilstrekkelig mengde handdesinfeksjonsmiddel i eine handflata(følg produsenten sine anbefalingar).
· Fordel desinfeksjonsmiddelet  på alle flater i begge hendene. Inkluder handledd og eventuelt underarmar når dette har vore i berøring med pasientar eller gjenstandar under aktivitet.  Vær spesielt nøye med tomlar, mellom fingrar, baksida av hendene og fingertuppane.
· Fortsett å gni produktet lett inn i huda til hendene er tørre.
· Effekten av handdesinfeksjon er først nådd når hendene er heilt tørre. Du bør difor ikkje røre ved pasientar eller gjenstandar før du er heilt tørr. 
· Prosedyren skal ta 20-30 sekund.
Handvask utførast slik:

· Fukt hender og handledd med rennande vatn. Inkluder underarmar når dette har vore i berøring med pasientar og gjenstandar. 

· Tilsett ein eller to pump med såpe frå dispensar i ei handflate.
· Fordel såpa over alle flater på begge hender og handledd. Inkluder underarmar når dette har vore i berøring med pasientar og gjenstandar. Hugs tomlar, mellom fingrar, baksida av hendene og fingertuppane. 
· Skyll såpa grundig av under rennande, lunka vatn.
· Klapptørk hendene godt med reint eingongs papirhandkle.
· Steng kranen med det brukte papirhandkleet.
· Prosedyren skal ta 40-60 sekund. 

Hudpleie:

Sår og tørr hud kan føre til at ein utfører dårlegare handhygiene. Sår og sprekker i huda koloniserast lettare med sjukdomsframkallande mikrobar enn heil hud. Førebygging av hudproblem er difor eit viktig infeksjonsførebyggande tiltak.

· Bruk handdesinfeksjonsmiddel i staden for handvask der det er mogeleg.

· Bruk vasstemperatur på max 30°C ved handvask. 

· Bruk mjukt papirhandkle og unngå å gni hendene i papiret. 

· Bruk gode hudpleieprodukt regelmessig. 
Dispensarar for såpe og desinfeksjonsmiddel:

· Det er viktig at dispensarane haldast heile og reine.
· Mekaniske dispensarar kan vaskast i dekontaminator/instrumentvaskemaskin.
· Dei automatiske dispensarene må vaskast med såpe og vatn og evt. tørkast av med desinfeksjonssprit.

